
Gullola RAXMONOVA 
Buxoro davlat universiteti 

mustaqil izlanuvchisi 

 

TALABALARNI MA’NAVIY SHAKLLANTIRISHDA MA’NAVIY –AXLOQIY 

TARBIYANING OʻRNI 
 

Mazkur maqolada hozirgi kunda oliy ta’lim dargohi talabalarini milliy, ma’naviy, umuminsoniy 

qadriyatlar asosida, yuksak ma’naviyatli, tafakkuri teran, ijtimoiy hayotda oʻz oʻrnini topishi uchun ma’naviy 

axloqiy tarbiyaning oʻrni va ahamiyati xususida soʻz yuritilgan. 

Kalit soʻzlar: ma’naviyat, ma’naviy-axloqiy tarbiya, ma’rifat, oliy ta’lim, umuminsoniy qadriyatlar, 

globallashuv, milliy qadriyatlar, ma’naviy meros, ijtimoiy hayot, intellektual, jamiyat. 

В данной статье говорится о роли и значении духовно-нравственного воспитания студентов 

высших учебных заведений на основе национальных, духовных, общечеловеческих ценностей, с высокой 

духовностью, глубоким мышлением, для того, чтобы они нашли свое место в общественной жизни. 

Ключевые слова: духовность, духовно - нравственное воспитание, просвещение, высшее 

образование, общечеловеческие ценности, глобализация, национальные ценности, духовное наследие, 

социальная жизнь, интеллектуальная, общество. 

This article talks about the role and importance of spiritual and moral education of students of higher 

educational institutions on the basis of national, spiritual, universal values, with high spirituality, deep 

thinking, so that they find their place in public life. 

Key words: spirituality, spiritual and moral education, enlightenment, higher education, universal 

values, globalization, national values, spiritual heritage, social life, intellectual, society. 

 

Kirish. Respublikamizda “Ta’lim toʻgʻrisida”gi Qonuni izchillik bilan amalga oshib borayotganligi 

ta’lim-tarbiya tizimida ham tub oʻzgarishlarni yaratish imkonini bermoqda. Bu oʻzgarishlarni oʻsib kelayotgan 

yosh avlodni yuksak ma’naviy-axloqiy tarbiyali qilib shakllantirishga qaratilgan. Chunki ma’naviy-axloqiy 

jihatdan barkamol boʻlgan shaxsgina insonparvar, vatanparvar, mehnatsevar, ota-onasining qadriga yetadigan, 

yaxshilik, mard, jasur, sabr-qanoatli, tashabbuskor, oʻz-oʻzini anglaydigan komil shaxs boʻla oladi.  

Asosiy qism. Bugungi kunda ma’naviyatga, ta’lim – tarbiyaga, milliy kadrlar tayyorlashga birinchi 

darajali ahamiyat bermaydigan jamiyat, davlat, xalq va millat ijtimoiy, iqtisodiy, siyosiy muammolarni bartaraf 

etolmaydi. Xalqi ma’naviy, ma’rifiy jihatdan yetuk boʻlmagan mamlakat tabiiy - iqtisodiy boyliklari behisob, 

harbiy jihatdan qudratli boʻlgan taqdirda ham buyuk davlat boʻla olmaydi. 

Ma’naviyat nafaqat inson, balki davlat va jamiyat taraqqiyotining asosiy negizi hisoblanadi. Ma’naviy 

yangilanish xalqning boy milliy-ma’naviy merosini, о’ziga xos miliy yashash va tafakkur tarzini har 

tomonlama chuqur о’rganish, yoshlarni ana shu qadriyatlar, urf-odatlar, ajdodlarimizga hurmat ruhida 

tarbiyalash kerak. 

Hozirgi sharoitda oliy ta’lim dargohlari talabalarni yuksak ma’naviyatni egallash, atrofda rо’y 

berayotgan voqealarga dahldorlik, iymon-e’tiqodli, aqliy faol bо’lishi, ishbilarmon bо’lishi, о’z qobiliyatlarini 

tinimsiz takomillashtirib borish, irodaviy zо’r berish, yuqori malakani egallash, raqobatdan qо’rqmaslik va uni 

yengib chiqishga qodirlik ijtimoiy kamolotga xizmat qilish ruhida tarbiyalashlari lozim. Ana shu fazilatlarni 

egallagan talabalarda kelajakda о’z amaliy faoliyatidan kelib chiqishi mumkin bо’lgan har qanday iqtisodiy 

inqirozlarga qarshi tura olish imkoniyati ham shakllanadi. 

Oliy ta’lim dargohlarida talabalarni barkamol yetuk inson qilib shakllantirish bu uning boy ma’naviy 

dunyosini shakllantirishidir. Ma’naviy olam esa, eng avvalo, insonning ilgʻor dunyoqarashi yuksak axloqiy 

fazilatlari, nozik didi, iymon-e’tiqodi va boshqa ijobiy fazilatlar va hislatlarni о’z ichiga oladi. Agar talabaning 

mustahkam siyosiy va axloqiy e’tiqodi bо’lmasa, u turli ta’sirlarga о’z qarashlarini, hayotiy pozitsiyasini 

о’zgartirib tursa, bu talabani ma’naviy jihatdan mukammal shaxs deya olmaymiz. Shu sababdan, talaba 

yoshlarning qat’iy va aniq pozitsiyasi, vatanparvarligi, о’z manfaatlarini vatan manfaatlari bilan uygʻunlashtira 

olishi, erkin va ijodiy fikr yuritishi muhim ahamiyat kasb etadi. Bu fazilatlarni tarbiyalashda milliy gʻoya va 

umummilliy gʻoya, uning asosiy tushuncha va tamoyillari (yurt tinchligi, xalq farovonligi, vatan obodligi, 

komil inson gʻoyasi, diniy barkamollik, ijtimoiy hamkorlik va millatlararo totuvlik gʻoyalari) katta rol 

о’ynaydi. 

Axloq - ijtimoiy ong shakllaridan biri boʻlib, uning mohiyati, shaxs xatti-harakatlari, yurish-turishi, 

turmush tarzi, hayot kechirish tamoyillari, qoidalari, shuningdek, ijtimoiy munosobatlar mazmunini ifodalaydi. 

Shu bois, axloq ijtimoiy hodisa sifatida jamiyat ma’naviy-ruhiy hayotida oʻziga xos muhim ahamiyatga ega. 



#6, 2021    PEDAGOGIK MAHORAT*ПЕДАГОГИЧЕСКОЕ МАСТЕРСТВО*PEDAGOGICAL SKILL 

81 

Muayyan millat qiyofasi, uning kishilik taraqqiyotidagi oʻrni belgilanayotgan jarayonda mazkur tushuncha 

asosiy mezonlardan biri boʻlib xizmat qiladi.  

Axloq (arabcha xulq-atvor demakdir) - ijtimoiy ong shakllaridan biri, ijtimoiy tartib-qoida boʻlib, bu 

tartib-qoida ijtimoiy hayotning barcha sohalarida kishilarning xatti-harakatini tartibga solish vazifasini 

bajaradi. Talabalarni ma’naviy shakllantirishida ma’naviy-axloqiy tarbiya muhim о’rin tutadi. Ma’naviy-

axloqiy tarbiyadan kо’zlangan asosiy maqsad talabalarga ijtimoiy hayotda о’z о’rnini о’zi topishi, о’zini kamol 

toptirish, о’z taqdirini о’zi belgilash uchun imkoniyat yaratib beradi.  

Ma’naviy-axloqiy tarbiyada umuminsoniy, milliy qadriyatlar asosida talabalarni ma’naviy-axloqiy 

shakllantirish yotadi. Bu esa ta’lim-tarbiya jarayoni vazifasini ado etishda hal qiluvchi ahamiyatga ega. 

Ma’naviy ta’lim talabani aqliy, intellektual, ma’naviy, jismoniy rivojlanishida muhim pedagogik omil 

bо’lib xizmat qilmoqda. Jamiyat taraqqiyotining hozirgi bosqichida mamlakat ravnaqini kо’p jihatdan uzliksiz 

ta’lim tizimida shaxsni har tomonlama rivojlantirishning pedagogik imkoniyatlarini belgilab beradi. Shu 

sababli ta’limning istiqboli, bugungi kunda tayyorlanayotgan mutaxassislarning bilimdonligi, kasb mahorati 

yuksak, ma’naviyatliliklari bilan о’z kelajaklarini qurish imkoniyatiga ega bо’ladilar. 

Ma’naviyat talabaning dunyoqarashiga, siyosiy, huquqiy madaniyatiga, jamiyat bilan jipslashuviga, 

ulkan ishlarga qо’l urishga bevosita ta’sir kо’rsatadi. Ma’naviyati shakllanmagan talaba ijtimoiy hayotda 

guruhbozlik, ayirmachilik, turli salbiy oqimlarga aralashib qolishi mumkin. Jipslik yetishmaydigan talaba-

yoshlar kelajakda ulkan ishlarni amalga oshirolmaydilar. Ma’naviyat keng ma’noda talaba yoshlarning aqliy 

va hissiy dunyosi, hayoti, ularning tashkil qilinishi, takror yaratilishi va takomillashtirilishidir. Talabaning 

ma’naviyatini shakllantirish jamiyat hayotidagi gʻoyaviy, ma’rifiy, madaniy qarashlarini о’zda aks ettiribgina 

qolmay, о’z kelajagiga ishonchni ham shakllantiradi.  

Talabalarning ma’naviyatini shakllantirishda unga bilim berish, ilm-fan yutuqlaridan, adabiyot va san’at 

yutuqlaridan, milliy va umummilliy hamda umuminsoniy qadriyatlardan bahramand etish kerak. Shuningdek, 

milliy gʻoya asosida ham tarbiyalash zarur. Aks holda hozirgi globallashuv va axborot xuruji davrida kimlardir 

yot gʻoyalar ta’siriga chalgʻib ketishi mumkin. Biz bugungi kunda Vatanimizdagi ma’naviy soha rivoji bilan 

har qancha faxrlansak arziydi. Chunki bu sohada erishilgan yutuqlardan faxrlanish bugungi kunda talaba 

yoshlarda kelajak uchun ma’suliyat bilan birga Vatan taqdiri va kelajagiga daxldorlik tuygʻusini shakllantiradi. 

Bugun fikr, gʻoya yer sharining tayanch nuqtasiga aylanib turgan hozirgi bir paytda biz faqat va faqat milliy 

ma’naviyatimizga sobitligimiz evaziga taraqqiyotga erishmoqdamiz. 

Ma’naviyat tarkibidagi muhim bir qatlam – bu bilimlardir. Ma’naviyat bilimlar negizida shakllanadi. 

Ilmning magʻzi bilimdir. Har bir insonda uning yoshlik chogʻida olgan ma’naviy bilimlari darjasi keyinchalik 

unda shakllanadigan insoniy fazilatlari uchun poydevori bо’ladi. Inson axloqi aqlga, xulqi, xatti-harakatlari 

ilmga, ma’rifatga asoslansagina ma’naviy kamolotga erishadi. Shaxsni ma’naviy barkamollikka erishuvi uning 

chuqur bilim olish va ma’rifatli bо’lishiga bogʻliq. 

О’tmishda yashagan mashhur mutafakkir allomalar ham ma’naviy barkamollikka erishishi uchun 

chuqur bilim olish va ma’rifatli bо’lishga bogʻliq ekanligini kо’rsatib, ilmning inson ma’naviy hayotida tutgan 

о’rnini yuqori baholaganlar. Ilm va bilim insoniy axloq bilan uygʻunlashgandagina yuksak ma’naviyatga ega 

bо’ladilar. Yoshlarga bilim berganda ta’lim jarayonini tarbiya bilan uygʻun olib borish yuksak ma’naviyatni 

shakllantirishdagi bosh yо’nalishdir. Yoshlarni tarbiya qilishda milliy ong, milliy ruhni rivojlantirish, ularni 

yangicha sharoitlarda ya’ni bozor munosabatlari sharoitida mustaqil faoliyat kо’rsata olish, tashabbuskorlikni 

rivojlantirish zarur. Shu bilan milliy tarbiyadagi zamonaviylikni ta’minlanishini kо’rsatadi. 

El-yurtiga, Vataniga sadoqatli, iymon-e’tiqodli, mard va jasur, malakasi yetuk, ma’naviyati yuksak 

insonlar, barkamol avlod har qaysi davlatning qudratli salohiyat manbasidir. Ana shunday noyob xislat va 

fazilatlarga ega boʻlgan insonlarni, barkamol avlodni tarbiyalab voyaga yetkazgan xalq, albatta, kelajakka 

ochiq koʻz, katta ishonch, umid va ixlos bilan qaray oladi. Koʻrinib turganidek, mustaqil Oʻzbekiston 

taraqqiyoti taqdirini ham ma’naviy jihatdan yetuk insonlar hal qiladi. 

Hozirda zamonaviy dunyo insoniylik prinsiplariga asoslangan, axloq normalariga va insoniylik axloqiga 

tayangan qadriyatlarga muhtojlik sezmoqda. Ularga quyidagilami kiritishimiz mumkin: 

Insoniylik insonni axloqiy fazilati hisoblanib, insonni insonga hurmatini, insonni oliy qadriyat sifatida 

qarashni, uni tushunishni, unga yordam berishni ifodalaydi. 

Insonga, uning qarashlari, qadriyatlariga ishonish, ushbu ideallarga xizmat qilish. O ʻ z mas’uliyatini 

bajarishda erkinlik, maqsadga erishishni bilish, oʻz oʻziga talabchan boʻlish va jamiyat talablarini bajarish 

hamda intizomli boʻlish. 

O ʻ z xatti-harakati uchun javob berish, oʻz xatolarini tan olish va tuzatish. 

Yer yuzidagi barcha jonzotlarga, tabiatga nisbatan hurmatda boʻlish. 

Halollik, adolatlilik, prinsipiallik, oʻziga va boshqalarga nisbatan talabchan hamda sabrli boʻla olish. 

Shaxsning axloqiy sifatlariga xushmuomalalik, axloqlilik, mehnatsevarlik, kamtarlik, mehribonlik. rahmdillik, 

saxovatlilik, oqkoʻngillilik, bagʻrikenglik, vatanparvarlik, baynalmilallik, sabrlilik, bilimlilik, e’tiqodlilik, 

adolatparvarlik, haqiqatgoʻylik, oʻzgalarni tushuna olish, muhtojlarga yordam koʻrastish kattalarni hurmat 

qilish, kichiklarga izzat koʻrsatish, intizomlilik va v.b. 

Muhokamalar va natijalar. Axloqiy tarbiya umuminsoniy tarbiyaning muhim tarkibiy qismi sanaladi. 

Axloqiy tarbiya talabalar ongi, hayoti, turmush tarziga muayyan jamiyat tomonidan tan olingan va rioya 

qilinishi zarur boʻlgan tartib, odob, oʻzaro munosabat, muloqot va xulq-atvor qoidalari, mezonlarni singdirish 

jarayoni. 

Ushbu tarbiya asosini ijtimoiy axloqiy me’yorlar hamda shaxsni ulardan xabardor etish tashkil qiladi. 

Axloqiy me’yor jamiyat tomonidan tan olingan boʻlib, unda yashovchi kishilar tomonidan bajarilishi majburiy-

ixtiyoriy bolgan qoida hisoblanadi. 

Qur’oni Karim va Hadisi Shariflardagi axloqqa oid ibratli maslahatlar, hikoyatlar asrlar davomida tarkib 

topgan milliy urf-odatlar, an’ana va qadriyatlar mazmunida oʻz ifodasiga ega boʻlgan. Sharq mutafakkirlari 

Muhammad al- Xorazmiy, Abu Nasr Forobiy, Abu Ali ibn Sino, Abu Rayhon Beruniy, Amir Temur, Ulugʻbek, 

Abdurahmon Jomiy, Alisher Navoiy, Zahiriddin Muhammad Bobur va boshqalaming axloq haqidagi 

qarashlari bugungi kunda ham oʻz ifodasini topgan. 

Al Xorazmiyning asarlarda insonni ulugʻlash, adolat, vatanparvarlik, mehnatsevarlik, xalqparvarlik, 

mardlik, saxiylik, kamtarlik, rostgoʻylik, doʻstlik, olijanoblik, muruvvatlilik, odob-axloq, ilm-ma’rifat 

gʻoyalari ilgari surilgan. 

Forobiy “maqsadga muvofiq amalga oshirilgan ta’lim-tarbiya - insonni ham aqliy, ham axloqiy jihatdan 

kamolga yetkazadi, xususan, inson tabiat va jamiyat qonun-qoidalarini toʻgʻri bilib oladi va hayotda toʻgʻri 

yoʻl tutadi, boshqalar bilan toʻgʻri munosabatda boʻladi”, – deb aytadi. “Bunday inson, - deb yozgan edi 

Forobiy, - insoniy barkamollikning oliy sohibi va baxt saodat boʻladigan xatti-harakatni biladigan zotdir” [1]. 

Abu Ali ibn Sino kamolotga erishishning birinchi mezoni sanalgan ma’rifatni egallashga da’vat etadi. 

Zero, ma’rifatli kishi jasur, oʻlimdan ham qoʻrqmaydigan, faqat haqiqatni bilish uchun harakat qiladigan 

boʻladi, deydi Ibn Sino. Bilimsiz kishilar johil boʻladi, ular haqiqatni bila olmaydilar, deb ularni etuk 

boʻlmagan kishilar qatoriga qoʻshadi. Bunday kishilardan ilmiy fikrlarni sir tutish kerakligini ta’kidlaydi [2]. 

Abu Rayxon Beruniy axloqlikning ijtimoiy mezoni sifatida inson hayotida mehnatning ahamiyatini 

shunday ta’kidlaydi: “Baxtsizlikdan, johillikdan qutulish uchun mehnat qilish zarur” [3]. 

Abdurahmon Jomiy asarda bilimning inson hayotidagi ahamiyati hamda ijtimoiy jamiyat taraqqiyotini 

belgilashdagi oʻrni va rolini ochib berish bilan birga har bir kishi tomonidan ma’lum hunar sirlarini 

oʻzlashtirish foydadan holi boʻlmasligini uqtiradi. Ayni oʻrinda insonning qadr-qimmati uning molu mulki 

bilan emas, aksincha, u tomonidan egallangan hunarning kishilar maishiy hayoti farovonligini ta’minlashdagi 

ahamiyati bilan belgilanishiga urgʻu berib oʻtadi. 

Xulosa. Oliy ta’limda, maktabda, oilada axloqiy tarbiyani toʻgʻri yoʻlga qoʻyilgandagina shaxsga xos 

quyidagi salbiy axloqsizlik, odobsizlik, manmanlik, kibrlilik, dangasalik, maqtanchoqlik, koʻngli qoralik, 

xasislik, vatanfurushlik, sabrsizlik, bilimsizlik, e’tiqodsizlik, adolatsizlik, yolgʻonchilik, qahri qattiqlik, 

berahmlik, kattalarni hurmat qilmaslik, kichiklarga izzat koʻrsatmaslik, intizomsizlik kabi salbiy sifatlarning 

shakllanishining oldi olinadi. 

